
Skerjir 
rættindi 
hjá borg­
arsjórum

Eg 
vil læra 
føroyskt

Týðuligar rembingar eru innanhýs­
is í Sambandsflokkinum í hesum 
døgum, eftir at Kaj Leo Holm Jo­
hannesen fyrst boðaði frá, at hann 
ikki ætlaði at taka avleiðingar av 
niðurstøðuni hjá Hans Gammel­
toft-Hansen um, at hann hevði sagt 
ósatt fyri løgtinginum.

Í fyrstu syftu segði Kaj Leo Holm 
Johannesen, at hann ikki var samd­
ur við Hans Gammeltoft-Hansen 
og sáddi á tann hátt iva um niður­
støðuna um, at løgmaður hevði sagt 
ósatt. Síðani bað hann í brævi løg­
tingið um umbering fyri, at hann 
hevði sagt ósatt fyri tinginum, og 
eftir fund í tingbólki og landsstýris­
manning Sambandsfloksins hevur 

hann gloppað dyrnar fyri, at hann 
møguliga leggur frá sær sum for­
maður í Sambandsflokkinum í au­
gust, um flokkurin heldur tað.

Tað margháttliga í øllum hes­
um er, at sambandsfólk fáa trú­
virðistrupulleikan hjá løgmanni 
at snúgva seg um formanssessin í 
Sambandsflokkinum.

Tað kann vera tað, tað er, at for­
maðurin í Sambandsflokkinum 
sigur ósatt. Men tað er og verður 
ein trupulleiki hjá Sambandsflokk­
inum og ikki hjá politisku skipan 
okkara ella á nakran hátt hjá al­
menninginum.

Tað snýr seg um álitið á løgmann 
og harvið um álitið á alla okkara 

politisku skipan. Tað er tí, at ein 
ræðandi dýr kanning er gjørd. Tað 
er ikki fyri at finna út av, um for­
menninir í Sambandsflokkinum  og 
Sjálvstýrisflokkinum gjørdu feilir – 
men um teir í sínum størvum sum 
ávikavist løgmaður og landsstýris­
maður gjørdu feilir.

Og tað er júst tað, sum er stað­
fest. Ein sterk pressa avmarkaði  – 
sambært frágreiðingini – skaðan, 
sum Kári P. Højgaard kundi havt 
skapt við at dylja upplýsingar. Pol­
itiskt er Kári P. Højgaard revsaður 
av løgmanni.

Nú er komið til løgmann sjálvan, 
og nú má politiska skipanin gera av, 
hvørja politiska revsing hann skal 

fáa. Tað at Kaj Leo Holm Johanne­
sen verður trýstur frá sum for­
maður í Sambansflokkinum skal 
ikki á nakran hátt takast sum ein 

politisk revsing av løgmanni fyri at 
lúgva fyri løgtinginum. Tað er bara 
ein politisk revsing, og hon er, at 
løgmaður leggur frá sær.

Alt annað verður bara spæl fyri 
gallarínum. Við 5,5 millióna kann­
ingini hevur løgtingið sagt A. Tí má 
løgtingið nú eisini siga B.

Í politisku skipanini er hetta ein 
spurningur um álit. Ikki um álit á 
formann Sambandsfloksins, men 
um álitið á løgmann og alla ta pol­
itisku skipanina.

snýr seg um álit á løgmann

– Aðrastaðni er vanligt, at 
ráðharrar taka avleiðingar­
nar sjálvir. Spurningurin er 
nú, hvat støðið skal vera í 
Føroyum. Eg haldi sjálvur, at 
persónar skulu taka avleið­
ingarnar, segði hann.

Tilsipingin hjá Bárði Niel­
sen, næstformanni Sam­
bandsfloksins í útvarpinum 
mikudagin er ikki til at taka 
feil av. Hann heldur uttan 
iva, at Kaj Leo Holm Johann­
esen eigur at leggja frá sær, 
bæði sum formaður og sum 
løgmaður.

Tað er kvøld, at formenn 
í limafeløgum í Sambands­
flokkinum fara at viðgera, 
um Kaj Leo Holm Johanne­
sen skal halda fram sum 
formaður. Tað verður gjørt á 
fundi á Sandi í kvøld.

– Spurningurin er um vit 
vinna løgtings valið við hes­
um formanninum, heldur 
formaðurin Vága Sambands­
felag, segði Hugin Skaalum, 
formaður í Vága Sambands­
felag við Sosialin um viku­
skiftið.

Hann segði, at tað altíð er 
óheppið, at ein politikari ikki 
er reiðiligur og ber Løgtingi­
num rangar upplýsingar.

– Tað er ikki nøktandi, og 
so slett ikki av einum løg­
manni, legði hann afturat.

Hann segði, at lokalfelag­
ið í Vágum hevur ikki umrøtt 
støðuna í Sambandsflokki­
num, men tað fer felagið at 
gera, og tí tosaði hann fyri 
egna rokning, segði hann við 
blaðið.

Og hann heldur, at fram­
ferðin hjá Kaj Leo Holm Jo­
hannesen, er eina átalu verd.

Nú hevði Sambandsflokk­
urin, og serstakliga løgmaður, 
eitt vánaligt løgtingsval og 
Hugin Skaalum ivast í, um 
tað verður fremjandi fyri 
løgtingsvalið at halda fram, 
sum um einki var hent.

– Kaj Leo Holm Johanne­
sen liggur rættiliga niðarliga, 
sum formaður í Sambands­
flokkinum, staðfesti hann.

Spurningurin er so, um 
hann heldur, at flokkurin eig­
ur at fáa nýggjan formann.

– Eru valtølini ikki rætti­
liga sigandi, svaraði hann.

– Jú, tað kann væl vera, 
at stundin er komin til at 
Sambandsflokkurin fær 
ein nýggjan formann, segði 
hann.

Talan kann tí blíva um ein 
lagnufund á Sandi í kvøld.

Lagnan hjá Kaj Leo 
viðgerast á Sandi í kvøld

– Stuerene, det bliver I ald­
rig...

Hesi orðini átti Poul 
Nyrup Rasmussen, og 
tey segði hann um Dansk 
Folkeparti í 1999.

Hvussu stovureinur 
flokkurin er vorðin, er 
kanska ilt at meta um. Men 
Dansk Folkeparti er nú 
størsti borgarligi flokkurin 
í Danmark. Flokkurin, 
sum er grundarlagið undir 
nýggju Vinstrastjórnini, og 
nú stendur floksstovnarin, 
Pia Kjærsgaard, til at gerast 
forkvinna Fólkatingsins.

Men Javnaðarflokkurin 
bjóðar henni av, og Helle 
Thorning-Schmidt verður 

helst hitt uppskotið. Tí 
verður hetta slagið helst 
fyrsta royndin at síggja, 
hvussu stór styrkin er í 
stjórnini.

Liberal Alliance kann 
við at stuðla Helle Thorn­
ing-Schmidt geva Lars 
Løkke Rasmussen eina 
greiða ávaring um, at hann 
skal taka stuðulsflokkarnar 
í rámasta álvara.

Pia ella Helle

At koyra formann Sambands­
floksins frá er eingin revsing


